ՀԻՄՆԱՎՈՐՈՒՄ

«Հայաստանի Հանրապետության 2026 թվականի պետական բյուջեում վերաբաշխում և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություն և լրացում կատարելու մասին » Հայաստանի Հանրապետության կառավարության որոշման նախագծի ընդունման վերաբերյալ

1. Անհրաժեշտությունը. 
ՀՀ կառավարության վերը նշված որոշման նախագծի (այսուհետ` Նախագիծ) նպատակը «Հայաստանի Հանրապետության 2026 թվականի պետական բյուջեի մասին» օրենքի (այսուհետ՝ Օրենք) 9-րդ հոդվածի 22-րդ կետի՝ ՀՀ 2026 թվականի պետական բյուջեի՝ փաստացի ձևավորված տարեսկզբի ազատ մնացորդի հաշվին կապիտալ ծախսերի գծով 2025 թվականին ստանձնված, սակայն 2025 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունների իրականացումն է:

2. Ընթացիկ իրավիճակը և խնդիրները. 
1. 2025 թվականի ընթացքում պայմանագրերով նախատեսվել են կապիտալ ծրագրեր, որոնք 2025 թվականի դեկտեմբերի 31-ի դրությամբ չեն ֆինանսավորվել պայմանավորված տարբեր հանգամանքներով: Նշված խնդիրը կարգավորելու նպատակով Օրենքով  նախատեսվել է դրույթ, ըստ որի հնարավորություն է ընձեռնվում 2026 թվականի ընթացքում 2026 թվականի պետական բյուջեի փաստացի ձևավորված տարեսկզբի ազատ մնացորդի հաշվին ֆինանսավորել վերը նշված կապիտալ ծախսերը: Այդ նպատակով ՖՆ-ի տրամադրված ձևաչափի համաձայն ԲԳԿ-ները ՀՀ ֆինանսների նախարարություն էին ներկայացրել 2025 թվականի պայմանագրերի գծով առկա պարտավորությունների՝ 11 մլրդ դրամի վերաբերյալ տեղեկատվությունը, որը համադրվել էր ՀՀ ֆինանսների նախարարության տեղեկատվական համակարգում առկա տեղեկատվության հետ:



2. 2026 թվականի պետական բյուջեի նախագծի մշակման և հաստատման ժամանակ 2025 թվականի պետական բյուջեի կատարման կանխատեսումներում ենթադրվում էր, որ կարող էր անհրաժեշտություն առաջանալ տարեվեջին պետական բյուջեի մնացորդը համալրել կայունացման հաշվից միջոցների օգտագործման միջոցով: Այդ պայմաններում, «Բյուջետային համակարգի մասին» ՀՀ օրենքի պահանջները կատարելու նպատակով, 2026 թվականի պետական բյուջեի պակասուրդի ֆինանսավորման աղբյուրներում նախատեսվել է կայունացման դեպոզիտային հաշվի համալրում 63 մլրդ դրամի չափով:
[bookmark: _GoBack]2025 թվակականի ՀՀ պետական բյուջեի կատարողականի արդյունքներով տարեվերջին կայունացման հաշվից միջոցների օգտագործման անհրաժեշտություն չի առաջացել, ավելին, պետական բյուջեի ռեսուրսը կազմել է 42 մլրդ դրամ: Հետևաբար, 2026 թվականի համար կայունացման հաշվի համալրումը կարող է սահմանվել այնքան, որ ապահովվի հաշվի միջոցների նպատակային միջին մակարդակի համապատասխանությունը օրենքով սահմանված միջակայքի նվազագույն շեմին համահունչ (ՀՆԱ-ի 1-2%)՝ և կազմի ՀՆԱ-ի 1%-ը: 
3. ՀՀ ֆինանսների նախարարության վարչական շենքի վերանորոգված տարածքը կահավորված չէ համապատասխան գույքով, որի հետևանքով այն հնարավոր չէ շահագործել:

3.Կարգավորման նպատակը և բնույթը. 
1. Նախագծի նպատակն է ՀՀ 2026 թվականի պետական բյուջեի և ՀՀ կառավարության 2025թ դեկտեմբերի 25-ի N 1910-Ն որոշմամբ նախատեսված կապիտալ ծախսերն ավելացնել շուրջ 11 մլրդ դրամով՝ ի հաշիվ 2026 թվականի տարեսկզբի ազատ մնացորդի:  
Նախագծում ներառվել են միայն ՀՀ ֆինանսների նախարարության տեղեկատվական համակարգում նույնականացված պայմանագրային պարտավորությունները: 
Ըստ ԲԳԿ-ների  հատակացվող գումարների ցանկը՝






	 ԲԳԿ անվանումը
	Գումարը մլն.դրամ 

	ԸՆԴԱՄԵՆԸ
	11,015,853.7

	ՀՀ Ազգային ժողով
	16,356.6

	ՀՀ տարածքային կառավարման և ենթակառուցվածքների նախարարություն
	2,911,873.5

	ՀՀ  առողջապահության  նախարարություն
	1,444,236.0

	ՀՀ  արդարադատության նախարարություն
	29,570.0

	ՀՀ շրջակա միջավայրի նախարարություն
	907,246.8

	ՀՀ  կրթության , գիտության, մշակույթի և սպորտի նախարարություն
	2,864,175.5

	ՀՀ  աշխատանքի և սոցիալական հարցերի նախարարություն
	140,432.8

	ՀՀ բարձր տեխնոլոգիական արդյունաբերության նախարարություն
	1,151,579.2

	ՀՀ ներքին գործերի նախարարություն
	1,027,137.1

	ՀՀ ազգային անվտանգության ծառայություն
	190,735.5

	ՀՀ քննչական կոմիտե
	332,510.6



        2. Նպատակ ունենալով պահպանել կայունացման հաշվի միջոցների մակարդակը օրենքով սահմանված միջակայքում և դրանով նվազեցնել լրացուցիչ փոխառությունների ներգրավման անհրաժեշտությունը՝ առաջարկվում է.
· 2026 թվականի պետական բյուջեի պակասուրդի ֆինանսավորման աղբյուրներում արտաքին փոխառու միջոցների ստացումը նվազեցնել 38.3 մլրդ դրամով, 
· 2026 թվականի պետական բյուջեի պակասուրդի ֆինանսավորման աղբյուրներում ներքին փոխառու միջոցների ստացումը նվազեցնել 16.7մլրդ դրամով, 
· միաժամանակ կայունացման դեպոզիտային հաշվի համալրումը նվազեցնել 55.0 մլրդ դրամով:
3. Նախատեսվում է ՀՀ 2026 թվականի պետական բյուջեում ՀՀ ֆինանսների նախարարության կողմից իրականացվող 1108 ծրագրի շրջանակներում ԵԶԲ աջակցությամբ «ՀՀ ֆինանսների նախարարության համար պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման մասին» դրամաշնորհային ծրագրի իրականացման նպատակով նախատեսված միջոցառումների միջև կատարել ծախսերի վերաբաշխում՝ շուրջ 4.7 մլն դրամի չափով:

4.Նախագծի մշակման գործընթացում ներգրավված ինստիտուտները և անձիք.
Նախագիծը մշակվել է ՀՀ ֆինանսների նախարարության կողմից և նախագծի մշակման գործընթացում այլ ինստիտուտներ և անձիք չեն ներգրավվել: Հասարակությունը նույնպես սույն որոշման նախագծմանը չի մասնակցել:

5. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունման դեպքում Հայաստանի Հանրապետության պետական բյուջեի դեֆիցիտը և ծախսերը կավելանան՝ շուրջ 11 մլրդ դրամի չափով:

6.  Կապը ռազմավարական փաստաթղթերի հետ. 
Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝  ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և արդյունավետ օգտագործումը: 

